
ABSTRAK 

Pelaksanaan projek ini bertujuan untuk melancarkan prosedur pelantikan pembantu penyelidik siswazah 

ataupun Graduate Research Assistant (GRA) dan bertujuan untuk meningkatkan kemudahan menghasilkan 

laporan status pembantu penyelidik di Universiti Kebangsaan Malaysia dengan membangunkan sebuah 

sistem informasi yang dinamakan Sistem Modal Insan  Penyelidikan – Modul Pembantu Penyelidik. Sistem 

ini menyediakan kemudahan untuk calon pembantu penyelidik, Ketua Projek, dan urus setia CRIM untuk 

menyemak dan membuat lantikan pembantu penyelidik sekaligus memudahkan urus setia CRIM untuk 

membuat laporan status pembantu penyelidik. Kelebihan sistem ini berbanding prosedur yang sedia ada 

adalah kurangnya kesulitan menghantar dan menerima sebarang dokumen terlibat yang semestinya akan 

membawa kepada kelancaran dan kurang penggunaan masa. Perisian yang digunakan untuk 

membangunkan sistem informasi ini adalah Visual Studio Code, Apache HTTP Server dan phpMyAdmin 

manakala kerangka yang digunakan adalah Codeigniter dan Bootstrap. 

 

1 PENGENALAN 

 

Tugas bagi seorang pembantu penyelidik berbeza setiap hari. Secara keseluruhannya, pekerjaan 

melibatkan pelaksanaan harian sesuatu projek, tetapi itu sendiri tidak konsisten (Beth Mead, 24 

Jun 2011). Pembantu Penyelidik Siswazah (GRA) adalah dilantik dalam kalangan pelajar 

pascasiswazah. GRA boleh dilantik menggunakan Geran UKM, KPM, MOSTI dan LUAR. Bagi 

memantau hasil kerja penyelidikan dan KPI pelajar, Penyelia (Pemohon) calon/GRA iaitu ahli 

projek yang akan didaftarkan dalam sistem boleh melantik GRA untuk membantu kerja 

penyelidikan. Perakuan permohonan harus melalui Ketua Projek/Dekan/Pengarah FIP pelajar. 

Mengikut amalan semasa, permohonan GRA dibuat secara manual di mana calon perlulah 

mendapatkan borang permohonan di CRIM dan kemudiannya melengkapkan borang tersebut 

sebelum dihantar semula ke CRIM. Calon juga perlu melengkapkan lampiran-lampiran yang 

diperlukan untuk proses pelantikan GRA.  

Cop
yri

gh
t@

FTSM



 

2 PENYATAAN MASALAH 

 

Sistem lantikan GRA sedia ada di Universiti Kebangsaan Malaysia (UKM) hanya menggunakan 

sistem secara manual. Sistem manual ini menyukarkan pemohon, ketua projek dan juga calon 

GRA untuk menyemak maklumat lantikan GRA. Selain itu, pemohon  mempunyai kesukaran 

untuk menyemak maklumat pelajar untuk dilantik. Di samping itu, pemohon juga mempunyai 

kesukaran untuk memantau perlaksanaan tugas dan juga prestasi GRA yang dilantik. Seterusnya, 

lantikan yang dibuat oleh pemohon juga perlu disahkan oleh ketua projek bagi projek yang 

ditugaskan kepada GRA yang dilantik, dekan ataupun pengarah fakulti pelajar yang dilantik dan 

juga urusetia CRIM bagi kelulusan terakhir. Sistem manual menyukarkan kelulusan untuk 

dilakukan kerana pergerakan kertas atau borang lantikan perlu diserahkan kepada ketua projek 

dan dekan atau pengarah secara fizikal yang memakan masa yang lama untuk diproses. Oleh itu, 

untuk menangani masalah ini, satu inisiatif telah dilakukan untuk membangunkan satu sistem 

lantikan GRA UKM dalam memperbaiki proses kerja mereka. 

 

3 OBJEKTIF KAJIAN 

 

Sistem ini dibangunkan untuk membolehkan pemohon (ahli projek penyelidikan UKM) membuat 

lantikan baharu, lanjutan lantikan dan memohon penamatan lantikan pada bila-bila masa. Selain 

itu, sistem ini membolehkan pemohon  untuk menyemak maklumat pelajar. Di samping itu, 

sistem ini membenarkan pemohon untuk memantau perlaksanaan tugas GRA. Seterusnya, sistem 

ini memberi keupayaan kepada calon GRA untuk mengemaskini maklumat diri, menerima 

tawaran, menolak tawaran dan mengemaskini perlaksanaan tugasan. Akhir sekali, sistem ini 

Membolehkan ketua projek dan dekan atau pengarah dan urusetia CRIM untuk membuat 

pengesahan/kelulusan lantikan. 

 

4 KAEDAH KAJIAN 

 

Untuk projek ini, kaedah Pembangunan Aplikasi Pesat ataupun dipanggil “Rapid Application 

Development” akan diaplikasikan. Bertujuan menyediakan hasil yang cepat, Pembangunan 

Aplikasi Pesat bertujuan untuk memberikan proses pembangunan yang sangat baik dengan 

bantuan pendekatan pembangunan yang lain. Ia direka untuk menambah kebolehlaksanaan 

keseluruhan prosedur pembangunan perisian untuk menyerlahkan penyertaan pengguna aktif. 

 Kaedah pembangunan ini digunakan kerana ia membuat keseluruhan proses 

pembangunan tanpa usaha yang banyak. Selain itu, ia membantu pelanggan membuat ulasan 

cepat. Akhir sekali, ia menggalakkan maklum balas daripada pelanggan untuk  penambahbaikan. 

 

 

Rajah 4.1 Kaedah pembangunan aplikasi pesat 

 

4.1 Fasa Perancangan 

 

Fasa ini melibatkan proses untuk mengenal pasti masalah, objektif, persoalan kajian dan untuk 

menentukan skop. Langkah seterusnya adalah kajian kesusasteraan yang melibatkan 

pengumpulan, pencarian dan pembacaan jurnal dan kajian lepas bagi melahirkan idea baru dan 

inspirasi. Penggunaan internet untuk mencapai maklumat berkaitan dan pencarian bahan 

dilakukan. Maklumat dikumpul, distruktur dan dipersembah secara kritis dan kreatif dalam fasa 

analisis. 

 

 

4.2 Fasa Analisis 

 

Fasa ini melibatkan analisis dan tafsiran maklumat yang dikumpul sewaktu fasa perancangan. 

Analisis tentang kesesuaian topik dan menilai kepentingan untuk menjalankan kajian ini 

dilakukan. Selain itu, analisis tentang perkakasan dan perisian juga dijalankan untuk memastikan 

perkakasan dan perisian yang sedia ada adalah sesuai untuk membangunan projek ini. 

 

 

4.3 Fasa Reka Bentuk 

 

Fasa ini penting dalam keseluruhan projek kerana ia melibatkan dua proses penting iaitu mereka 

bentuk dan membuat visualisasi objek. Sistem Modal Insan Penyelidikan  -  Modul Pembantu 

Penyelidik Siswazah dibangunan dengan menggunakan Codeigniter, sebuah kerangka kerja 

bahasa pengaturcaraan PHP. 

4.3.1 Model Pembangunan SMIP 

4.4 Fasa  Pengujian 

 

Fasa ini bertujuan untuk menguji modul sistem informasi yang dibangunkan. Kriteria yang 

diambil kira termasuk jumlah penyimpanan data dan jenis data yang dimuat naik dan patut 

disimpan dalam pangkalan data dan pelayan. Sekiranya gagal mencapai objektif projek, 

penyelarasan perlu dijalankan atau mengimbas kembali fasa analisis bagi membuat 

penambahbaikan kajian yang mendalam. 

 Perkakasan dan perisian yang diguna untuk membangun projek harus dipilih dengan teliti. 

Perkakasan dan perisian yang baik berfungsi dengan lancar serta menyokong pembangunan 

projek SMIP. Pemilihan perkakasan dan perisian yang tidak tepat boleh menjejaskan hasil projek. 

Spesifikasi keperluan perkakasan yang digunakan untuk membangunkan modul-modul SMIP 

adalah perkakasan asas sesebuah komputer. Senarai spesifikasi keperluan perkakasan yang 

dicadangkan untuk menghasilkan SMIP adalah seperti berikut: 

 

1. Acer Aspire V5-473PG. 

2. Pemprosesan Intel Core i5 4200u 1.3Ghz. 

3. 12GB DDR3L memory. 

4. Cakera keras 500GB. 

5. 14” skin paparan LCD. 

6. Tetikus. 

 

 Spesifikasi keperluan perisian yang digunakan untuk membangun projek SMIP dapat 

membangunkan modul-modul SMIP seperti lantikan dan pengesahan yang efektif, efisyen dan 

mesra pengguna. Sebelum ini, pembangunan web dilakukan menggunaan bahasa pengaturcaraan 

PHP. Sekarang, semakin ramai individu dan syarikat menggunakan kerangka kerja untuk 

mengurangkan kos dan masa untuk membangun perisian. Kerangka kerja Codeigniter wujud 

serba lengkap dengan pelbagai modul yang mengurangkan beban kerja dari segi pengurangan 

baris kod dan pengurusan segmen kod. 

 

5 HASIL KAJIAN 

 

Bahagian ini mengetengahkan hasil daripada proses pembangunan SMIP. Penerangan yang 

mendalam tentang modul-modul SMIP diperihalkan. Fasa reka bentuk adalah fasa yang penting 

dalam pembangunan projek. Dalam projek ini, perisian kerangka kerja Codeigniter digunakan 

Cop
yri

gh
t@

FTSM



 

sebagai tunjang kepada modul-modul SMIP. Pangkalan data dibuat menggunakan phpMyAdmin 

dan dimuat naik ke pelayan di internet. Bahagian ini akan menekankan modul-modul SMIP yang 

teramat penting sahaja.  

 

 

5.1 Lantikan Baharu 

 

Modul lantikan baharu bagi pemohon (ahli projek penyelidikan UKM) ditunjukkan pada Rajah 

5.1. Pemohon mempunyai keupayaan untuk melantik GRA melalui permohonan melalui beberapa 

langkah penting. Pertama, pemohon memilih pusat tanggungjawab, peruntukan, kod projek atau 

kod tabung berdasarkan pilihan peruntukan. Seterusnya, permohon membuat carian matrik pelajar 

dan mengisi maklumat lantikan seperti senarai tugasan, senarai output, tempoh lantikan, tarikh 

mula lantikan dan jumlah elaun. 

Rajah 5.1 Modul lantikan baharu bagi pemohon 

5.2 Pengesahan Ketua Projek 

 

Modul pengesahan bagi ketua projek (ketua projek penyelidikan UKM) ditunjukkan pada Rajah 

5.2. Permohonan yang dibuat oleh pemohon perlu mendapat pengesahan daripada ketua projek 

untuk meneruskan proses lantikan GRA. Ketua projek akan mendapat senarai permohonan yang 

dibuat menggunakan kod projek ketua projek tersebut. Ketua projek akan menyemak butiran 

permohonan yang dibuat dan diteruskan dengan pengesahan sama ada lulus atau tidak. 

 

 

Rajah 5.2 Modul pengesahan bagi ketua projek 

5.3 Jana Surat Lantikan dan LPG 

 

Modul penjanaan surat lantikan bagi urusetia CRIM ditunjukkan pada Rajah 5.3. Selepas 

beberapa siri pengesahan yang berlaku sejurus pemohon membuat permohonan lantikan, urusetia 

CRIM perlu membuat atau menjana surat lantikan bagi melengkapkan proses lantikan. Urusetia 

CRIM akan mendapat senarai permohonan yang berjaya melalui proses-proses pengesahan dan 

kemudiannya mempunyai pilihan untuk menjana surat lantikan atau LPG (Laporan Perubahan 

Gaji). 

 

 

Rajah 5.3 Sedia surat lantikan dan LPG bagi urusetia CRIM 

5.4 Isi Laporan Kemajuan 

 

Modul pengisisan laporan kemajuan bagi GRA ditunjukkan pada Rajah 5.4, 5.5 dan 5.6. GRA, 

selepas dilantikan, wajib melaksanakan tugasan dan output, mengisi maklumat tesis dan 

menambah maklumat jurnal. Kesemua ini dipanggil laporan kemajuan. 

 

 

Rajah 5.4 Modul pengisian laporan kemajuan bagi GRA (Pengisian Maklumat Tesis) 

Rajah 5.5 Modul pengisian laporan kemajuan bagi GRA (Mengisi tugasan dan output) 

 

 

Rajah 5.6 Modul pengisian laporan kemajuan bagi GRA (Penambahan Jurnal) 

6 KESIMPULAN 

 

Secara keseluruhannya, SMIP telah dibangunkan mengikut keperluan yang telah dikenal pasti 

pada fasa analisis keperluan. Namun sekiranya terdapat penambahan fungsian, ia perlu dikaji 

terlebih dahulu agar fungsi tersebut tidak mengganggu fungsian yang sedia ada. Diharapkan 

dengan penggunaan sistem ini, masalah mengenai lantikan pembantu penyelidik siswazah dapat 

dikurangkan dan dapat memberi manfaat kepada semua. 

